
Монгол Улсын Их Хурлын 2018 оны намрын ээлжит чуулганы
 Аюулгүй байдал, гадаад бодлогын байнгын хорооны 

2019 оны 02 дугаар сарын 02-ны өдөр /Бямба гараг/-ийн 

хуралдааны товч тэмдэглэл


Улсын Их Хурлын гишүүн Д.Оюунхорол ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 15 цаг 40 минутад Төрийн ордны “Г” танхимд эхлэв. 

Чөлөөтэй: Т.Аюурсайхан, Х.Баделхан, Б.Наранхүү;


Эмнэлгийн чөлөөтэй: Б.Бат-Эрдэнэ;


Тасалсан: О.Баасанхүү, Н.Номтойбаяр, Л.Оюун-Эрдэнэ, Б.Энх-Амгалан.

Нэг. Монгол Улсын Засгийн газар, Бүгд Найрамдах Беларусь Улсын Засгийн газар хооронд байгуулах “Экспортын зээлийн ерөнхий хэлэлцээр”-ийн төсөл /Засгийн газар 2018.11.17-ны өдөр өргөн мэдүүлсэн, зөвшилцөх/


Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд Ч.Улаан, Сангийн дэд сайд Х.Булгантуяа, Сангийн яамны Хөгжлийн санхүүжилтийн газрын Зээл, тусламжийн бодлогын хэлтсийн зөвлөх Л.Мөнхтуяа нар оролцов.


Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Ш.Амарбаясгалан, Б.Түвшинтөгс, референт Б.Гандиймаа, Б.Баярсайхан нар байлцав. 


Төслийн талаар Хүнс, хөдөө аж ахуй, хөнгөн үйлдвэрийн сайд Ч.Улаан, Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн А.Ундраа, Төсвийн байнгын хорооноос гаргасан санал, дүгнэлтийг Улсын Их Хурлын гишүүн Д.Оюунхорол нар танилцуулав. 


Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 

Д.Оюунхорол: Монгол Улсын Засгийн газар, Бүгд Найрамдах Беларусь Улсын Засгийн газар хооронд байгуулах “Экспортын зээлийн ерөнхий хэлэлцээр”-ийн төслийг дэмжиж, Засгийн газарт гарын үсэг зурахыг зөвшөөрье гэсэн санал хураалт явуулъя. 

Зөвшөөрсөн:
 10

Татгалзсан: 

   1


Бүгд:


 11

90.9 хувийн саналаар санал дэмжигдлээ.
Байнгын хорооноос гарах санал, дүгнэлтийг Засгийн газарт хүргүүлэхээр тогтов.

Хуралдаан 5 минут үргэлжилж, 19 гишүүнээс 11 гишүүн ирж, 52.6 хувийн ирцтэйгээр 15 цаг 45 минутад өндөрлөв.


Тэмдэглэлтэй танилцсан: 


АЮУЛГҮЙ БАЙДАЛ, ГАДААД БОДЛОГЫН

БАЙНГЫН ХОРООНЫ ДАРГА                                               О.СОДБИЛЭГ


Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                              Д.УЯНГА
МОНГОЛ УЛСЫН ИХ ХУРЛЫН 2018 ОНЫ НАМРЫН ЭЭЛЖИТ ЧУУЛГАНЫ
АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 

2019 ОНЫ 2 ДУГААР САРЫН 02-НЫ ӨДӨР /БЯМБА ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Оюунхорол: Эрхэм гишүүдийн энэ өдрийн амгаланг айлтгая. Байнгын хорооны дарга нэг уулзалттай байгаа тул Байнгын хорооныхоо одоо гишүүдийн ирц хүрсэн тул Аюулгүй байдал, гадаад бодлогын байнгын хорооны 2019 оны 2 дугаар сарын 02-ны өдрийн хуралдаан нээснийг мэдэгдье. 

Байнгын хорооны хуралдаанаар хэлэлцэх асуудлыг танилцуулъя. Монгол Улсын Засгийн газар Бүгд Найрамдах Беларусь Улсын Засгийн газар хооронд байгуулах “Экспортын зээлийн ерөнхий хэлэлцээр”-ийн төсөл, Засгийн газар 2018 оны 11 сарын 17-ны өдөр ирүүлсэн, зөвшилцөх асуудал, хэлэлцэх асуудлын талаар гишүүд өөр саналтай гишүүн байна уу? 

Өөр хэлэлцэх асуудлаар өөр саналтай гишүүн байхгүй байна. Хэлэлцэх асуудалдаа оръё. Монгол Улсын Засгийн газар Бүгд Найрамдах Беларусь Улсын Засгийн газар хооронд байгуулах “Экспортын зээлийн ерөнхий хэлэлцээр”-ийн төслийг зөвшилцөх ажлын хэсгийг танилцуулъя. 

Хүнс, хөдөө аж ахуй, хөнгөн үйлдвэрийн сайд Улаан, Сангийн дэд сайд Булгантуяа, Сангийн яамны Хөгжлийн санхүүжилтийн газрын Зээл, тусламжийн бодлогын хэлтсийн зөвлөх Мөнхтуяа нар оролцож байна. Улаан сайдыг танилцуулга хийхийг урьж байна. 

Ч.Улаан: Баярлалаа. Байнгын хорооны эрхэм гишүүд ээ, 

Монгол Улсын Засгийн газар Бүгд Найрамдах Беларусь Улсын Засгийн газар хооронд 50 сая еврогийн Экспортын зээлийн ерөнхий хэлэлцээр байгуулахаар хэлэлцээрийн төслийг хамтран боловсруулаад байна. 

Энэхүү зээлийн нөхцөлийн хувьд зээлийн хүү нь жилийн 0,78-1,09 хувь. Эргэн төлөгдөх хугацаа 7 жил, үүнээс зээлийн үндсэн төлбөрөөс чөлөөлөгдөх хугацаа нь 2 жил байна. Олон улсын валютын сангийн аргачлалаар энэхүү зээлийн хөнгөлөлтийн түвшин нь 17,4 хувь байгаа бөгөөд Монгол Улсын өрийн удирдлагын тухай хуулиар хөнгөлөлттэй зээлийн ангилалд хамаарч байгаа юм. 

Экспортын зээлийн ерөнхий хэлэлцээрийн хүрээнд хэрэгжүүлэх төслүүдийг 2 улсын Засгийн газар цаашид тохиролцох бөгөөд эхний ээлжид Онцгой байдлын ерөнхий газар гал унтраах машин тоног төхөөрөмж нийлүүлэхээр төлөвлөсөн байгаа. 

Мөн энэ төслийн хүрээнд сүү боловсруулах иж бүрэн үйлдвэр хөдөө аж ахуйн техник тоног төхөөрөмж нийлүүлэх төслүүдийг хэлэлцэж байна. Экспортын зээлийн ерөнхий хэлэлцээрийн төслийг хэлэлцэн шийдвэрлэж өгөхийг хүсье. Анхаарал тавьсанд баярлалаа. 

Д.Оюунхорол: Улаан сайдад баярлалаа. Энэ зээлийн хэлэлцээрийг соёрхон батлах асуудлаар бас арай өөр дэгтэй Байнгын хороодын санал, дүгнэлтүүд манай Байнгын хороон дээр ирсэн байгаа. Хэлэлцээрийн төслийн талаарх Эдийн засгийн байнгын хорооны санал дүгнэлтийг Ундраа гишүүн танилцуулъя. 

А.Ундраа: Байнгын хорооны дарга, эрхэм гишүүд ээ, 

Монгол Улсын Засгийн газраас 2018 оны 11 дүгээр сарын 17-ны өдөр Монгол Улсын Засгийн газар Бүгд Найрамдах Беларусь Улсын Засгийн газар хоорондын хөгжлийн хамтын ажиллагааны хүрээнд “Экспортын зээлийн ерөнхий хэлэлцээр”-ийн төслийг Улсын Их Хурлын холбогдох Байнгын хороотой зөвшилцөхөөр ирүүлснийг Эдийн засгийн байнгын хороо 2018 оны 11 дүгээр сарын 28-ны, 12 дугаар сарын 04-ний өдрүүдийн хуралдаанаар хэлэлцлээ. 

“Экспортын зээлийн ерөнхий хэлэлцээр”-ийн төслийг хэлэлцэх явцад Улсын Их Хурлын гишүүн Б.Баттөмөр зээлийн тодорхой хэсгийг эдийн засгийн өсөлт, ажлын байр бий болгож татвар төлдөг салбаруудад чиглүүлэх, Улсын Их Хурлын гишүүн Ж.Бат-Эрдэнэ зээлийн хугацааны хувьд доод тал нь 10 жил байлгах талаар гэрээ хэлцэл хийх, цаашид зээл тусламжийн бодлогыг эдийн засгийг дэмжих жижиг, дунд үйлдвэрийг хөгжүүлэх талд түлхүү анхаарах нь зүйтэй гэсэн саналыг хэлсэн болно. 

Байнгын хорооны хуралдаанд оролцсон гишүүдийн олонх зээлийн ерөнхий хэлэлцээрийн төслийг дэмжсэн санал, дүгнэлтийг Аюулгүй байдал, гадаад бодлогын байнгын хороонд хүргүүлэх нь зүйтэй гэж үзлээ. Анхаарал тавьсанд баярлалаа. 

Д.Оюунхорол: Ундраа гишүүнд баярлалаа. Дараа нь хэлэлцээрийн төслийн талаарх Төсвийн байнгын хорооны санал, дүгнэлтийг Оюунхорол гишүүн танилцуулъя. 

Сая бид нар Төсвийн байнгын хороо хуралдаж “Экспортын зээлийн ерөнхий хэлэлцээр”-ийн төслийг баталсан. Ингээд Төсвийн байнгын хорооны гишүүдийн олонхын дэмжлэгээр дэмжсэн байгаа гэдгийг одоо танилцуулъя. 

Ингээд хэлэлцэж байгаа асуудалтай холбогдуулан асуулт асуух гишүүд байвал нэрээ өгнө үү. Асуулт асуух гишүүн байхгүй байна тасалъя. Хэлэлцэж байгаа асуудалтай холбогдуулан үг хэлэх гишүүд байна уу, нэрээ өгье. Үг хэлэх гишүүн байсангүй. 

Байнгын хорооны санал хураалтыг явуулъя. Монгол Улсын Засгийн газар Бүгд Найрамдах Беларусь Улсын Засгийн газар хооронд байгуулах “Экспортын зээлийн ерөнхий хэлэлцээр”-ийн төсөлд гарын үсэг зурах эрхийг Засгийн газарт зөвшөөрье гэсэн томьёоллоор санал хураалтыг явуулъя. Гишүүд саналаа өгье. Баталъя. 

Санал хураалтад 11 гишүүн оролцож 90,9 хувийн саналаар төслийг дэмжлээ. Уг асуудлыг хэлэлцсэн тухай Байнгын хорооны санал, дүгнэлтийг Засгийн газарт хүргүүлье. 

Аюулгүй байдал, гадаад бодлогын байнгын хорооны өнөөдрийн хуралдаанаар хэлэлцэх асуудал дууссан тул, гишүүддээ баярлалаа. Хуралдаан өндөрлөснийг мэдэгдье. 


Дууны бичлэгээс буулгасан:


ПРОТОКОЛЫН АЛБАНЫ 


ШИНЖЭЭЧ




                               Д.УЯНГА

